
Иҗатка чикләр юк

Чакмагыш
Исәнмесез, хәерле көн кан - кардәшләр, килгән кунаклар, райондашлар!

Кемдер тапкыр, шат күңелле икән,

Андыйларны бигрәк сөябез.

Белемле һәм тәрбияле булса,

Хөрмәтлибез – “чинсыз” чөябез...

Безнең болай бергә җыелулар

Үзе- имин яшәү өлгесе...

Бер-береңә китап бирү-

Бу бит саф татулык билгесе.

Кемдер эзли күнел бердәмлеген,

Килсен монда, якын итсә әгәр...

Кеше өчен шул да бәхет, дуслар,

Бер сәгатен рәхәт үтсә дә.
   Матур әдәбият. Язучылар иҗат иткән әсәрләрне шулай дип атау гадәткә кергән. Бу сүзгә бик күп мәгънә сыя: ул әсәрләр чынлап та бар яклап та матур булырга тиеш. Эчтәлеге белән дә, анда сүрәтләнгән геройларның холык гадәте белән дә, тәрбияви яктан да.
   Бүген безнең татар әдәбиятендә, тел өлкәсендә зур эзләре булган, ерак араларны якын итеп безгә китаплары, мәкаләләре аша, таныш булган язучыларыбыз, җырчы, Бөтен дөнья татар конгрессыннан вәкилләр килгән. Аларның бу залда утыруы безнең өчен зур вакыйга. Хәзер кунаклар белән таныштырып үтәргә рөхсәт итегез. 

   Бөтендөнья татар конгрессының баш референты Ильдар Камил улы Мингәрәев.

   Яр Чаллы язучылар оешмасы җитәкчесе Роза Хамидуллина

    Шагыйрә Әлфия Мирзанур кызы Ситдикова

    Җырчы- күп конкурслар лауреаты Сәрия Набиуллина

   Һәм үзенең әсәрләре белән укучылар мөхәбәтен яулаган Зифа Әбделвәли кызы Кадырова. 

   Кичәне шатлыклы вакыйгага әйләнгән, районыбызда үткән “Туган җирем – сина җырым” – дигән шигърият бәйгесендә җиңгән укучыларыбызның чыгышы белән башлап җибәрәбез.

Рәхим итегез.

     Җиңүчеләребезне котлау өчен сүзне Бөтендөнья татар конгрессынын баш референты Ильдар Камил улы Мингәрәевка бирәбез. 

      Рәхмәт Илдар Камилович. Без мондый зур бүләк алуыбызга бик шатбыз. Без дә үзебезнең кулдан килгәнчә ярдәм итәрбез. 

   Хәзер язучыларыбызга күчәбез Яр Чаллы язучылар берлеге рәисе Роза Хамидуллина сүзебезне сезгә бирәбез. Шушы берлектәге язучылар турында әйтеп үтсәгез иде.  

    Рәхмәт.                                                                                                                                                                                                               

    Әлфия Мирзанур кызы Ситдыйкова 1957 елның 14 августында Актаныш районы Күҗәкә авылында туган. Чаллы педагогия институтының филология факультетын тәмамлый.
Әлфия - дистәгә якын китап авторы. Әлфиянең шигъри дөньясы ихлас, яшәүгә сусаган җанын кешеләргә шигырь юллары белән ачып күрсәтә белә. 2008 елда Татарстан Язучылар берлегенә әгъза итеп кабул ителде. Бүгенге көндә- «Чаллы-ТВ» редакциясе хезмәткәре.
Әлфия Ситдыйкованың ягымлы тавышын күбрәк радио аша ишетергә була. Ул Чаллының "Күңел" телерадиокомпаниясендә хәбәрче булып эшли. 

Булган икән, булган шундый мизгел, 

Җилләр еккан чаклар җилкәнемне. 

Хәтер җебен сүтеп барлыйм бүген 

Дисбе итеп тезеп үткәнемне. Ди Әлфия ханым. 

   Әлфия апа шушы шигъри юлларга җавап итеп берничә сүз әйтеп үтсәгезче.

 Рәхмәт Әлфия апа сезгә ныклы сәламәтлек, иҗади уңышлар, уй-ниятләрегезнең гамәлгә ашуын, башкарган эшләрегезнең кешеләргә игелек китерүен телибез!
Нәрсә соң ул гомер?

Агымсудай.

Сиздермичә аккан еллармы?

Әллә шул елларның төсе булып,

Җанга уелып калган моңнармы?

   Безнең күңелгә ни кирәк? Моң- сагышлы җыр кирәк. Ә инде ул илаhи күңел канатларын сәләтле жырчыларыбыз өләшсә - мәртәбәсе икеләтә зур. 

    Үзенең моңнарын укучыларыбызга  өләшә – җырчы кунагыбыз Сәрия Набиуллина.
Кеше гомере – яшәү өчен көрәш:

Жиңүче бар, жиңелгән затлар.

Кеше гомере, гүя киң далада

Урын тапмый чапкан толпар атлар.

Яшәү канунына әверелгән:

Кем көчлерәк – шуңа дан һәм хаклык.

Дөреслекне эзләү – ялгыш максат!

 Бәхет таба җаны булган сатлык…

Кеше гомере- бары бер мизгел ул,

Тормыш лабиринты колы без.

Зур ялгышлар аша авырлыкта 

Ачыла тик «Битлек» - йөзебез 
     Әйе. Аның әсәрләрендә шушы кеше гомерләре, башларны югалтырлык кайнар мәхәббәт, көтелмәгән хыянәт, тормыш юлларындагы ялгышлар, тетрәнүләр, газаплар, ачы югалтулар һәм татлы күз яшьләренә манчылган бәхетне табу мизгелләре...

      Зифа Кадырова шушы кеше язмышларын аяусыз тикшерә, геройларын утлар-сулар аша кичереп, Һәркайсына үз хөкемен чыгара. Китапларының яратып укылуының сере шундадыр. Соңгы вакытта татар һәм башкорт китап укучылары арасында Зифа Кадыйрова әсәрләре зур танылу алды. Ул әдәби мөхиткә язгы ташкын кебек килеп керде. Һәркемгә үтә таныш хис-тойгыларны үзәкләрне өзерлек итеп тасвирлап бик күпләрне үзенә әсир итте ул.

       Соңгы елларда 65 меңнән артык данә китап чыгарган Зифа ханымның  “Сагынырсын – мин булмам”, “Язмыш сынавы”, “Көтеп узган гомер” “Бәхеткә юл кайдан” дигән китапларын татар укучылары инде менә ничә ел  кулларыннан төшермиләр. Автор тормышның бик авыр, четерекле катламнарына кыю үтеп керә һәм шул катламнарны бер генә урыннан түгел, ә бәлки озын гомер юллары, дәверләр масштабында әйләндереп сөреп бирә.

— Зифа апа, “Җырчы да, шагыйрь дә булма ди, монда ту, монда үс, яшә дә!” Башкортостанның күз явын алырлык табигате — чылтырап аккан тау чишмәләре, сер-тылсым тулы куе урманнары уртасында яшә дә, язучы булма ди… 
– Ул вакытта кичләрен сукыр лампа каршысында китап укулар да үзе бер кадерле истәлек буларак саклангандыр?

– Моңарчы бит инде беренче китап үз укучысын эзләп тапкан иде?

– Ат бәясенә төшкән беренче китапны чыгаруда ярдәм итүчеләр табылмады инде?

– Балачакта китап укымавыгыз турында хөкем итеп булмый, хәзер исә үзегез дә каләм тибрәтүче кеше буларак, әдәбият белән кызыксынып барасыздыр бит?

– Маляр, кондуктор, ташчы, юлчы... Хәзер беренче урында иҗатмы инде?

– Укучылардан һәрвакытта мактау, рәхмәт сүзләре генә ишетәсезме?

– Зифа апа, әңгәмә ахырында, кайчан укучыларны яңа китап белән сөендерәсез, дигән сорауны бирми калдырсам, мине кичермәсләрдер...

— Бүгенге укучы Зифа Кадырова китапларын эзләп-эзләп укый… Үзең исә башкаларныкын укырга вакыт табасыңмы?

— Сүз уңаеннан, хәзер китапларыңны “Татарстан почтасы” аша да яздырып алып була икән?

— Син мөхәрриргә дә, рәссамга да бик таләпчән. Шул ук вакытта әсәрне бергәләп эшләгәндә үзең бер генә героеңнан да, бер генә вакыйгадан да баш тартырга ашыкмыйсың, аларның кирәклеген раслыйсың, бер генә җөмләне дә “кистермисең”. Бу кирелегеңме, әллә инде әсәрне язганда сызасын сызып, ертасын ертып ташлыйсыңмы?

     Язучы булып китүе, 2006 елда көтмәгәндәрәк була. Һәм ул гайләдәге авыр чакка туры килә. Улы авариягә эләгә. Шулай бервакыт төнге сәгать үникедә кәгазь- каләм  алып утырган да таң атканчы утыз бит язган. Бу – “Сагынырсын – мин булмам” дигән повесть ажиотаж ясаган китап. Авылга 2-3 китап. Унике яшьлек балалар да, 85 яшьлек карчыклар да китапны кулдан –кулга йөртеп өй эчләре белән укыйлар. 86 яшьлек бер әби: “Очратсам, кулларын сөяр идем шул баланың”, дип әйткән  икән. Китап укырга яратмаган кешеләр дә дөньяларын онытып бу повестьны укыйлар.

Алып баручы:  Зифа Кадыйрова беренче китапларын 2007 елда, “Сагынырсың, мин булмам” исемнәре белән чыгара. Бу китаплар беренче елны 100әр данәдә генә бастырыла.

      2009 елда Зифа Кадыйрованың бу әсәрләре Башкортстанның “Кызыл Таң” газетында дөнья күрә. Шушы ук елны бу газетта басылган әдәби әсәрләр арасында Зифа ханым беренче урынны ала. Аннан соң Кадыйрова Татарстандагы китап укучыларның мәхәббәтен яулый. Зифа  Кыдыйрова дүрт айда ике повесть яза. “Өченчесен өч ел язган. Исеме – “Фатыйма” Илленче еллардан безнең көнгә кадәр вакыйалар сурәтләнә.
Алып баручы: Зифа Кадырова менә нәрсә дип яза. “Мин үземне әлегә язучы дип санамыйм, мин өйрәнчек кенә. Тормышның үзенә күрә бер авыр мәлендә үзеңне-үзең коткару өчен дигәндәй, китаплар язарга тотындым.
Язганда барлык проблемалар үтеп китте шикелле, менә шулай түгелеп язгангадыр инде, китапны халык җылы кабул итте. Мин алай ук булыр дип уйламаган идем. Татарстан укучыларының тавыш бирүе белән мин китап юлына чыктым.
Алып баручы:  Русиянең һәм Татарстанның атказанган артисты, Башкортстанның халык артисты Нәзифә Кадыйрова Зифа Ханымның якташы һәм авылдашы,  аның әйткән сүзләрен  сезгә ишеттереп  китәсебез килә.   
 – Мин Зифаның беренче китапларын укыганда аптырап калдым. "Минем барлык хисләремне тузгытып атарлык дәрәҗәдә язучы кеше кем икән ул?" дип уйладым. Кызыксына торгач, Зифаның авылдашым, утардашым булуын белдем. Без аның белән өй аша гына яшәдек. Беренче китабын “мондый образларны ничек тудыра ала икән” дип сокланып бер төндә укып чыктым. Гаять тәэсирле булды. Аның иҗат җимешләрен Башкортстанда бик яраталар. Менә дүртенче китабын да кулдан-кулга, өйдән-өйгә йөртеп укыйлар, туздырып бетерәләр. 
Алып баручы: Зифа Кадырова “Һәрбер кеше бәхетенең дә, бәхетсезлегенең дә сәбәбен иң беренче чиратта үзеңнән эзләргә кирәк”, дигән тезис уздыра. Күпләр янәшәсендәгеләрне, дәүләтне, заманны гаепли, тик үзләрен генә читтә фәрештә кебек  саф итеп калдырырга ярата. Юк, алай булмый. Син үзен башлап хәлиткеч адым ясарга тиеш. Беркаян да, берни дә көтмә, уян һәм беренче булып якыннарына йөрәгеңне ач, аларны да ихлас анлашуга чакыр, мәҗбүр ит, моңа кадәр булган яшәешне тамырдан үзгәртә башла. Бүтән юл юк. Йөрәк аша анлашу гына  ир белән хатынны, балаларны бер йөрәк итеп туплый һәм бәхеткә алып бара дип яза.

Әйбәт әсәр ул – талант җимеше, киеренке, шул ук вакытта дәртләнеп, рухланып иҗат итү нәтиҗәсе. Югары максатка ирешү өчен әдип бөтен акыл куәтен, сәнгатьлекне зирәк тою сәләтен эшкә җигә. Тик шул чакта гына әдәбиятнең үсешенә, алга барышына өметләнергә була.
Зифа Кадырова бүген дә актив иҗатта. Бу талантлы каләм иясенең әле тагын да укучылар күнелен баетырлык, рухын күтәрерлек хезмәтләр һәм әсәрләр иҗат итүен теләп калабыз.

    Хөрмәтле кунаклар, укучылар!

    Тормышын эзле мәгънәле, үткән, бар яклап та килгән шәхесләр белән очрашу үзенә күңел байлыгы өсти кебек. Урау юллар үтеп, үз бәхетен тырыш хезмәттә тапкан кешенең язмышы бигрәк тә фәhемле. Канатлары күктә, аягы җирдә булган шундый кызыклы шәхесләр очрашу безгә дә күңел байлыгы, илһам өсти.  

  Шуның белән кичәбез азагына да якынлашты. Бүгенге очрашуга килгән кунакларыбызга, китап укучыларыбызга зур рәхмәтебезне әйтәсе килә. Иҗат чишмәләрегез һәр вакытта тулып аксын, сезгә сәламәтлек, гаилә бәхете, бетмәс - текәнмәс шатлыклар, уңышлар теләп сезне районыбызда,  яңадан-яңа кичәләребездә көтеп калабыз дуслар.

